
				இப்பக்கம் மெய்ப்பு பார்க்கப்படவில்லை
80 நினைவு அலைக.

அவ்வளவு சொற்ப ஊதியத்தில், பயிற்சி பெறாத அம் மூவரின் பணி, எப்படி இருந்தது?

ராஜாம் ஊருக்குள் இருந்த பள்ளியின் பணியைவிட நன்றாக இருந்தது.

புறத் தோற்றத்திலும் பாடத் தேர்ச்சியிலும் ஊர்ப் பள்ளியில் படி , சாதி இந்து மாணாக்கரைவிட பழங்குடி மாணவர்கள் சிறப்பாக இருந்தார்கள்.

நாற்பது, அய்ம்பது ஆண்டுகளுக்கு முன்பெல்லாம் ஆதி திராவி ஆசிரியர்களும் சமுதாயத்தின் கீழ்ப் படிகட்டுகளில் அழுத்திவைக்க பட்டிருந்த சாதிகளைச் சேர்ந்த ஆசிரியர்களும் கணிசமான விழுக்காட்டினர்.

கடமை உணர்வு, பொறுப்புணர்ச்சி செறிந்தவர்களாக இருந்தார்கள் ‘இனப் பற்றோடு, தலை தெறிக்கும் ஆர்வத்தோடு, தொண் படையாகச் சிறப்பாகப் பணியாற்றினார்கள்.

அம்மம்ம! அவர்களின் தியாகத்தை நினைக்கப் புல்லரிக்கிறது. ராஜாம் குடியிருப்பில் ஆசிரியர்களாகத் தொண்டாற்றிய. தியாகிகளின் பெயர்கள் என் நினைவுக்கு வரவில்லை. அது . தவறாகத் தோன்றுகிறது. ஆனால் அவர்களின் தியாகம் நெஞ்சை நெகிழ்விக்கிறது.

இருவேளை சோற்றுக்கும் அய்ந்து ரூபாய்க்கும் உயிரை விட்டுப் பாடம் சொல்லிக் கொடுத்த அம் மூவரால் மனிதர்கள் ஆனவர்கள் எத்தனையோ!

தியாகிகளை மறக்கலாமா?

இதை எழுதும்போது வேறு சில தியாகங்களும் என் நினைவுக்கு வருகின்றன. அதைப்போல், தஞ்சை மாவட்ட ஆதி திராவி ப் பிரிவைச் சேர்ந்த ஆசிரியர்களான முத்துசவரி, தாமஸ், செபாஸ்டியன், சேலம் கிச்சிபாளையம் கந்தசாமி, அரூர் புலவர் இராமச்சந்திரனார். சென்னை கணேசன், நடராஜ மூர்த்தி போன்றவர்கள் ஆற்றிய சிறப்பா.வ கல்விப் பணியும், சமுதாயப் பணியும் எத்தனை பேர்களை நிமிர்ந்து நடக்க வைத்து உள்ளது!

எத்தனை தமிழர்கள் அத்தகையோரை எண்ணிப் பார்க்கிறார்கள். பழுத்த மரங்களைத் தேடித் தானே ஒடும் வெளவால்கள்!

காடு வெட்டி, நாடாக்கித் தந்தவர் எவரோ அதில் அறுவ.ை பெற்று உல்லாசமாக வாழ்வார் எவரோ!

